
- Registrovano porodično poljoprivredno 

gazdinstvo (RPG) u kontinuitetu duže od 3 

godine: 10 bodova 

3. Demografski i socijalni kriteriji (Mladi 

poljoprivrednici, žene i boračke kategorije): 

- Nosilac poljoprivrednog gazdinstva mlađi od 

40 godina (Mladi poljoprivrednik) i/ili žena: 15 

bodova 

- Ponuđač sa statusom člana porodice 

šehida/poginulog borca, RVI ili demobilisanog 

borca: 10 bodova 

4. Kvalitet ponuđenog programa/plana korištenja: 

- Podizanje višegodišnjih zasada ili 

ekološka/organska proizvodnja: 15 bodova 

- Konvencionalna ratarska i/ili stočarska 

proizvodnja: 10 bodova 

5. Ponuđena visina zakupnine: 

- Najviša ponuđena cijena u odnosu na početnu 

cijenu zakupa po hektaru: do 10 bodova 

((Ponuđena cijena\Najviša ponuđena cijena) x 

10) 

(2) U slučaju da dva ili više ponuđača ostvare jednak broj 

bodova, prednost ima ponuđač koji ima 

sjedište/prebivalište na području Općine Ilijaš, a potom 

ponuđač koji je ostvario veći broj bodova po osnovu 

ponuđene visine zakupnine. 

(3) Jedan ponuđač ostvaruje pravo zakupa na samo jednu 

parcelu ako se radi o parceli većoj od 1 ha i ako postoji 

više ponuđača. 

Član 9. 

(Objava Javnog poziva) 

(1) Tekst Javnog poziva sa detaljnim uslovima, utvrđenim 

početnim cijenama zakupa po hektaru, neophodnom 

dokumentacijom i obrascima za prijavu biće objavljen na 

oglasnoj ploči Općine Ilijaš i zvaničnoj internet stranici 

Općine Ilijaš (www.ilijas.ba). 

(2) Rok za podnošenje prijava iznosi 15 (petnaest) dana od 

dana objave Javnog poziva. 

Član 10. 

(Nadležnost za realizaciju) 

(1) Za realizaciju ove Odluke zadužuje se općinski načelnik i 

Službe za imovinsko-pravne, geodetske poslove i katastar. 

(2) Služba za imovinsko-pravne, geodetske poslove i katastar 

obavezna je da: 

- u saradnji sa Službom za finansije, kontinuirano 

prati redovnost naplate zakupnine i vodi evidenciju 

ugovornih obaveza zakupaca; 

- u saradnji sa Službom za privredu i lokalni razvoj 

vršiti redovnu i vanrednu kontrolu namjenskog 

korištenja zakupljenih površina u skladu sa 

zaključenim ugovorima o zakupu i utvrđenim 

programom korištenja. 

Član 11. 

(Stupanje na snagu) 

Ova Odluka stupa na snagu narednog dana od dana 

objavljivanja u "Službenim novinama Kantona Sarajevo". 

Na osnovu člana 25. stav 8. Zakona o prostornom 

uređenju Kantona Sarajevo ("Službene novine Kantona 

Sarajevo", broj 24/17,1/18), te člana 23 člana 55. Statuta 

Općine Ilijaš ("Službene novine Kantona Sarajevo", 20/09, 

46/18), Općinsko vijeće Ilijaš je, na sjednici održanoj 

28.09.2026. godine, donijelo 

ODLUKU 
O STAVLJANJU VAN SNAGE ODLUKE O 

PRISTUPANJU IZRADI REGULACIONOG PLANA 

APARTMANSKO NASELJE SOVRLE 2 ILIJAŠ 

("SLUŽBENE NOVINE KANTONA SARAJEVO", BROJ 

19/21) 

Član 1. 

Stavlja se van snage Odluka o pristupanju izradi 

Regulacionog plana apartmansko naselje "Sovrle 2" Ilijaš 

donesena na sjednici Općinskog vijeća Ilijaš dana 29.04.2021. 

godine i objavljena u "Službenim novinama Kantona Sarajevo", 

broj 19/21. 

Član 2. 

Stavljanjem van snage Odluke o pristupanju izradi 

Regulacionog plana apartmansko naselje "Sovrle 2" Ilijaš 

("Službene novine Kantona Sarajevo", broj 19/21), ostaje na 

snazi ranije donesene odluke, odnosno Odluka o usvajanju 

Regulacionog plana apartmansko naselje "Sovrle 2" Ilijaš i 

Odluka o provođenju Regulacionog plana apartmansko naselje 

"Sovrle 2" Ilijaš ("Službene novine Kantona Sarajevo", broj 

2/18). 

Član 3. 

Novčana sredstva za izradu plana koja su uplaćena od 

investitora firme Owa trading d.o.o. Sarajevo, kao grant 

finansiranja izrade plana, shodno Troškovniku o izradi plana 

broj 02-23-1520/19 od 08.05.2019. godine i članu 4. i 7. 

Ugovora o izradi plana potpisanog između Općine Ilijaš, 

Zavoda za planiranje razvoja kantona Sarajevo, investitora 

firme "OWA TRADING" d.o.o. Sarajevo dana 24.08.2021. 

godine, a nisu utrošena, vratiti će se na odgovarajući račun 

uplatioca. 

Član 4. 

Odluka stupa na snagu narednog dana od dana 

objavljivanja u "Službenim novinama Kantona Sarajevo". 

Na osnovu članova 20, 199, 200 i 201. Zakona o stvarnim 

pravima Federacije Bosne i Hercegovine ("Službene novine 

Federacije BiH", broj 66/13, 100/13 i 32/19), člana 13. Zakona 

o principima lokalne samouprave u Federaciji Bosne i 

Hercegovine ("Službene novine Federacije BiH", broj 49/2006 i 

51/2009), člana 55., u vezi sa članom 97. stav 3. i člana 104. 

Statuta Općine Ilijaš - prečišćeni tekst ("Službene novine 

Kantona Sarajevo", broj 20/09, 46/18) i člana 90. i 91. 

Poslovnika o radu Općinskog vijeća Ilijaš ("Službene novine 

Kantona Sarajevo", broj 19/22 i 16/23), Općinsko vijeće Ilijaš, 

na 22. sjednici održanoj dana 28.09.2026. godine, donosi 


